
B Plusieurs voix.- Trés bien!

B M. Fernand Etgen, Président.- Merci villmools,
Har Galles. D'Regierung huet d'Wuert, den Har
Energieminister Claude Turmes.

B M. Claude Turmes, Ministre de I'Energie.- Gudde
Métteg. Ech mengen, ech sinn émmer frou, fir hei-
hinner ze kommen, fir iwwert d’'Urgence climatique
ze schwétzen. An do muss een natierlech ganz vill
Saache maachen. Ech mengen, et geet ém Landes-
planung, et geet &m Mobilitéit - de Frangois
Bausch ... -, éffentlechen Transport, VElo an da geet
et natierlech och ém technesch Innovatioun.

Bei techneschen Innovatiounen ass et natierlech
och émmer wichteg, dass een d'wéssenschaftlech
an d'technesch Grondlage vun eppes versteet, ier
een de Leit probéiert, eppes ze verkafen, wat eig-
entlech net esou einfach verkafbar ass. Haut gétt
an Europa 98 % vum Waasserstoff opgrond vu fos-
sillen Energien hiergestallt. An der Moyenne ginn
dob@i néng Tonnen CO, oder méi an d’Atmosphar
ofginn. Dat heescht: Fir engem ze suggeréieren, e
soll mat engem Waasserstoff-Auto fueren, wann
dee Waasserstoff aus fossiller Energie kénnt, wat
haut an 98 % vun de Féll esou ass ...- dann huet e
besser, e bleift beim Diesel, well da maachen ech
eppes Kontraproduktives fir de Klima.

Dat heescht, dat Eischt, dat ee muss sécherstellen,
ass, dass de Waasserstoff wierklech klimafrénd-
lech ass. A klimafréndleche Waasserstoff, dee
kann némmen hiergestallt ginn aus erneierbaren
Energien, woubdi een dann allerdéngs muss wés-
sen, dass, wann ech eng Wandmillen hunn, oder
eng Solaranlag, an dee Stroum geet an eng Batterie,
da fiert den Auto x Kilometer. Wa Wand- a Solar-
energie fir d'éischt Waasserstoff, grénge Waasser-
stoff, hierstellt, do verléieren ech immens vill un
Energie an deem Prozess an deen Auto, dee fiert
een Dréttel vun deem Auto, dee mat enger stroum-
gedriwwener Batterie fiert. Dat heescht, mir mus-
sen oppassen, dass mer net de Leit elo soen, si
solle mat Waasserstoff-Autoe fueren, zu engem
Moment, wou mer nach net ganz vill erneierbare
Waasserstoff hunn.

A mir daerfen och net vergiessen: Wann eppes inef-
fizient ass, dann ass et och deier. An ech ginn lech
nach just eng Zuel, déi am Moment diskutéiert gétt,
och am Berdich vun de Camionen: Wann Dir e Ca-
mion hutt, dee mat Batterie an Elektresch fiert, da
gétt dovun ausgaangen, dass dee fir 20 Eurocent
pro Kilometer ka fueren. E Waasserstoff-gedriw-
wene Camion, mat gréngem erneierbare Waasser-
stoff - an dat ass deen eenzegen, dee klimaméi-
sseg Sénn mécht -, dee ldit am Berdich vu 45, 50
Eurocent pro Kilometer.

Dat heescht, mir mussen oppassen. Mir kénne jo
net zum Logistik-Secteur soen, wou all Centime ge-
zielt gétt: ,Kaaft Camionen, déi zweemol bis dréi-
mol am Ennerhalt herno méi deier sinn, wéi wann
Der en elektresche Camion kaaft. An elektresch Ca-
mione waerten ..., haut gétt et der nach net ganz
vill, mee Tesla ass amgaangen, drun ze schaffen,
Volvo ass amgaangen, Mercedes an esou weider an
esou weider. Dat heescht, beim Waasserstoff muss
ee wierklech gutt iwwerleeén: Wéi ee Waasserstoff
hu mer haut? Dee meeschten ass fossill.

An da geet et natierlech drém, fir elo d’'Weichen do-
hinner ze stellen, dass mer erneierbare Waasser-
stoff kréien. Déi wichteg Weiche ginn an déar Hi-
siicht um europdeschen Niveau gestallt. A mir hunn
als Létzebuerg matgehollef, dass Europa eng Stra-
tegie huet fir grénge Waasserstoff. An dat anert,
wat mer als Létzebuerg gemaach hunn: Mir hunn
am Benelux en extraen Aarbechtsgrupp geschaf a
mir schafen d’'ndchst Woch en Dénschdeg am Be-
rdich vun Daitschland, Frankrdich, Benelux - dat
nenne mer pentalateral, also fénnef Lanner - en ex-
traen Aarbechtsgrupp iwwer Waasserstoff, wou
dann och virun allem iwwert d'Infrastruktur, wéi
grénge Waasserstoff op Létzebuerg géif kommen,
diskutéiert gétt, an dat sinn energiepolitesch déi
zwou wichtegst Saachen. Waasserstoff muss
gréng ginn! Duerfir brauche mer elo grouss Projeten
och mat europdesche Suen. Waasserstoff muss
duerno iwwer Pipelinen och op Létzebuerg kom-
men.

An da ginn ech dem Frangois Bausch d’'Wuert wei-
der, fir ze weisen, dass mer awer zu Létzebuerg
schonn a Riichtung Waasserstoff ginn.

A vldicht nach ee Wuert zum LIST: Jo, mir inves-
téiere Suen an de LIST, fir eebe Waasserstoff méi
effizient an Zukunft hierzestelle wéi haut.

B M. Fernand Etgen, Président.- Merci dem Ener-
gieminister Claude Turmes. An de Relais fir d'Regie-
rung iwwerhélt den Har Mobilitéitsminister Frangois
Bausch.

B M. Frangois Bausch, Ministre de la Mobilité et
des Travaux publics.- Merci, Har President. A merci
och fir déi Froen, déi gestallt gi sinn zu engem ganz
wichtegen a passionanten Theema. An ech men-
gen, den Har Galles huet ee Saz gesot, dee kann
ech némmen deelen, dat ass: Eng Wonnerwaff an
der Dekarboniséierung vum Transport an an der
Mobilitéit iwwerhaapt gétt et net. Et gétt keen, wéi

d’Engldnner soen, ,silver bullet”. An och de Waas-
serstoff ass net e ,silver bullet” an eng Wonner-
waff, mee et ass een Element vun enger insgesamt
ganz breeder Strategie, déi ee muss hunn.

An ech wéll em och duerfir direkt soen: Duerfir ass
et och fir eis als Regierung an och fir mech als Mo-
bilitéitsminister kloer, datt ech net wéll exklusiv op
Stroum setzen oder op den Elektroauto setzen.
Souwisou wéll ech net exklusiv Dekarboniséierung
denken, andeem ech just den thermesche Motor er-
setzen duerch en net thermesche Motor, ob et een
ass, dee mat Waasserstoff da gedriwwe gétt, oder
ob een ass, dee mat Stroum fiert, wat et och Emmer
dann ass.

Fir mech heescht Dekarboniséierung och, en anere
Mobilitéitssystem ze schafen, well mir kréien eis
weltwdit Mobilitéitsproblemer inklusiv déi domat
verbonnen CO,- a Klimaproblematik némmen an de
Gréff, wa mer de System dnneren. En thermesche
Stau duerch en Elektrostau ze ersetzen bréngt eis
net weider.

Drétte Punkt: de Waasserstoff. De Waasserstoff ee-
gent sech am beschten ..., ech géif et un dréi Wier-
der wélle festmaachen: ,schwéier”, ,héich", ,laang".
,Schwéier”, wat heescht dat? Ma wéi Der et selwer
gesot hutt: am interessantste natierlech fir
schwéier Camionen an Zukunft, wou et mat Batterié
ganz schwiereg gétt oder vill méi schwiereg gétt,
well mir solle jo net Batterié spadséiere féieren
herno, mee mir solle Gidder transportéieren. Do ass
de Waasserstoff sécherlech ganz wichteg. ,Héich":
alles, wat an der Loft flitt. An der Aviatioun, ech
kommen nach herno drop zréck, spillt de Waasser-
stoff eng Roll oder muss en eng Roll spillen. Zwar
net um direkte Wee am Ufank, mee um indirekte
Wee. A ,laang“, dat ass alles, wat laang Strecken
ubelaangt. Fir een, dee ganz laang Strecke muss
fuere mat méi décken Autoen, ka ganz sécherlech
Waasserstoff an der Zukunft - wann et &nnert de
Konditioune vonstattegeet, wéi de Claude Turmes
gesot huet - eng Alternativ duerstellen.

Wat awer kee Sénn mécht, dat ass, datt mer de Leit
verkafe wéllen, datt een an e Renault Clio eng Welt-
raumtechnologie soll drastiechen. Ech wéll drun
erénneren: D'Brennstoffzellentechnologie kénnt aus
der Weltraumtechnologie, kénnt aus dem Espace,
wou mer Rakéiten an d'Luucht schéisse mat ganz
aneren Dimensiounen a Saachen, déi mer brauchen.
E Renault Clio lueden ech um Stecker. Dat ass dat
Einfachst an och do ass déi Technologie sécher-
lech déi effikasst. An duerfir mengen ech, mécht
elo emol Sénn, datt mer bei désem Autosfestival
besonnesche Waert leeén op d'Elektromobilitéit. An
ech sinn och frou, datt de Secteur dést Joer matge-
maach huet a ganz breet an déi do Richtung mobili-
séiert.

Véierte Punkt: Firwat hu mer nach keng Tankstell?
Wann et mir no gaange war, hatte mer scho laang
eng Tankstell. Mee et ass net némmen d'Tankstell,
déi mer brauchen. Hannert der Tankstell verstoppt
sech och een, deen dat produzéiert, dee muss
et produzéieren énnert de Konditiounen, wéi de
Claude Turmes et gesot huet - éischtens. An zwee-
tens: Do verstoppt sech e Prdis hannendrun. Ech
kann lech just soen, déi Negociatiounen, déi féieren
ech elo scho véier Joer, mee wann ech dat alles
akzeptéiert hatt, wat ech do vu Verschiddene pro-
poséiert kritt hunn, wat de Waasserstoff herno
kascht hatt, da war souguer deejéinegen, deen e
Waasserstoff-Auto gehat hatt, net dohinner tanke
gaangen, well et hatt en dat sechs- bis siwefacht
kascht, wéi dat, wat en normalerweis haut op der
Bensinnspompel tanke geet! Also, de Prdis muss
och stémmen!

An ech muss donc déi Produzenten dovunner der-
zou kréien, net némmen, datt se de Waasserstoff
produzéieren op Basis vun erneierbaren Energien,
an net op Basis vu Gas zum Beispill, mee datt och
de Préis, zu deem e verkaf gétt, absolutt am Aklang
steet mat deem, wat e rdsonabele Ménsch bereet
ass, derfir ze bezuelen.

An ech kann lech awer soen: Mir sinn elo endlech
eens mat engem Bedreiwer an dat ass och de
Grond ... Firwat kénnt et op Bartreng? Ma well do
huet dee Bedreiwer eng Tankstell. An da wésst Der
scho bal, wien et ass, wat fir eng Firma et ass. Et
ass bei dem Delhaize vis-a-vis do; déi Tankstell
waert ekipéiert ginn nach bis Enn des Joers. An do
wiert eng éischt Waasserstofftankstell op Létze-
buerg kommen. An déi ass précisément an deem
Konsortium, also an deem Benelux-Projet, mat
dran, deen Der och ugeschwat hutt, Har Galles, wou
mer natierlech schonn zénter e puer Joer mat dra
sinn.

Fénnefte Punkt: de Findel. Mir hunn e Pilotprojet an
der Aarbecht. Mir hunn eng Etiid, déi mer gemein-
sam mat Paul Wurth machen. Dir wésst, Paul Wurth
huet Sunfire opkaf. Wat ass Sunfire? Ma dat ass e
Wierk, dat effektiv och an Zukunft zum Beispill op
Basis vun der Waasserstofftechnologie synthee-
tesch Kraaftstoffer hierstellt. Dat nennt ee Power-
to-Liquid; Power-to-X gétt et och nach genannt.

An déi Technologie gétt haaptsachlech benotzt bei
grousse Gefierer a virun allem an enger Iwwer-

gangszait an der Aviatioun, well ier Der e Fliger ze
kafe kritt, dee mat Waasserstoff eng Kéier waert
fléien, dat wéert nach laang daueren. Dir wésst, e
Fliger, deen Der haut kaaft, huet eng Amortisse-
mentszdit vu 35 Joer. Dat heescht, wann d’Luxair
2025 e Fliger keeft, da flitt Der a 25 Joer mat dar
Technologie ronderém (veuillez lire: da flitt Der 25
Joer duerno mat dar Technologie ronderém), well
dat ass déi Zit, déi dee Fliger brauch, fir datt e
sech amortiséiert. Donc wéert an der Aviatioun eng
laang Iwwergangszéit kommen, wou mer synthee-
tesch Kraaftstoffer virun allem brauchen, fir CO,-
neutral ze ginn.

An déi Power-to-Liquid-Technologie, dat heescht,
wou mer iwwer Waasserstoff syntheetesche Kraaft-
stoff hierstellen, ass eng Alternativ. An do si mer
mat Paul Wurth amgaangen ze kucken, fir e ge-
meinsame Projet ze maache fir um L&tzebuerger
Flughafen, wou mer och wélle kucke mat der Pipe-
line, déi de Claude schonn ugeschwat huet, fir dat
ze férderen.

Férderung: Et gétt haut scho geférdert. Zu Létze-
buerg si 50 % vum Autosmarché baséiert op Lea-
singsverkaf. Mir hu ganz prezis am Leasing Mecha-
nismen. An dar Reform, déi ech gemaach hu viru
véier Joer, hu mer net geschriwwe vun engem ganz,
ganz génschtege Besteierungstaux beim Elektro-
auto, mee mir hu ganz kloer dohi geschriwwen:
,Null-Emissioun-Autoen”. Dat heescht, een, deen
haut e Waasserstoff-Auto iwwer Leasing keeft, pro-
fitéiert vum allergénschtegsten Taux vu Besteie-
rung, déi et an dem Leasingskontrakt gétt. Also eng
massiv Férderung gétt et schonn zénter véier Joer.
Elo musse mer nach kucke bei de Primmen, ob mer
do nach dat ndmmlecht maachen.

Jo, mir hunn eng Waasserstoffstrategie, mee et
muss een och oppassen - eeben dat ass dat, wat
ech heimat wollt soen -, well een net kann einfach
alles maachen a well och alles e Pris huet a virun
allem herno e Préis huet fir de Consommateur. Dat
muss och eis Suerg sinn.

Merci.

B M. Fernand Etgen, Président.- Merci dem Har
Mobilitéitsminister Frangois Bausch.

6. Dépot d'une proposition de loi par
M. Marc Spautz

Ech géif dann elo d'Wuert ginn un den Har Marc
Spautz fir den Depot vun enger Proposition de loi.

B M. Marc Spautz (CSV).- Merci, Har President. Mir
haten hei schonn e puermol rieds iwwert de Fonds
de relance a mir haten hei och schonn e puermol
rieds iwwer Aiden, déi mer de Betriber solle ginn.
Mir haten esou e Fall d’lescht Woch - net d'lescht
Woch, mee déi Woch virdrun -, wéi mer heibanne
geschwat hunn iwwer Héllefen, déi mer de Betriber
wollte ginn an der Restauratioun. Mir haten eng
Diskussioun heibannen, wou mer och driwwer ge-
schwat hunn, wat de Fonds de relance wier, wat all
déi Héllefe wieren, déi mer bréichten, fir de Leit &n-
nert d'Aerm ze gréifen an déser Kris.

Mir hunn d'lescht Woch d'Restauratioun héiere
sech beschwéieren, mir hunn d’'Jonk Handwierk
héieren, déi sech am Stach gelooss fillen, déi men-
gen, mir hatte se am Ree stoe gelooss, an dofir hu
mer eng Proposition de loi ausgeschafft. Mir haten
heibannen eng laang Diskussioun mat der Ma-
damm Beissel a mam Har Arendt, wéi mer déi zwee
Projete vun den Héllefe bruecht hunn, mat den 30 %
oder 40 % Perte, ier et méiglech ass ze ersetzen.
Mir haten do als CSV gesot, mir hatte garen, dass
dat mat der Perte vu 40 % op 30 % géif erofgesat
ginn, dass dat géif a Betruecht gezu ginn. Dat huet
eis deemools net déi néideg Satisfaktioun ginn,
well d’Chamber an d’'Majoritéit déi Propos ofge-
leent hunn. Mir hate gesot, dass an der Restaura-
tioun missten 100 % ersat ginn, well et jo net hire
Choix ass fir zouzemaachen, mee well dee Choix
vun uewen erof decidéiert ginn ass - an Zwéschen-
zdit 166 Deeg!

An duerfir géif ech hei géren eng Proposition de loi
deposéieren, wou mer dat alles, wat ech elo grad
erkldert hunn, déi 30 % an dat Gesetz eraschaffen,
fir dass mer och déi Léscht mat der Annex, wat fir
eng Betriber dorénnerfalen, dass mer déi och nach
eng Kéier iwwerkucken, well déi misst iwwerschafft
ginn, fir dass een do och un aner Betriber denkt wéi
d'Restauratioun, déi forcéiert waren zouzemaa-
chen. Ech denken - bei mir kléngt dat émmer ko-
mesch - un d’'Coifferen, ech denken un d’Salons de
beauté, déi och forcéiert gi sinn zouzemaachen, fir
dass och déi kénne berécksiichtegt ginn.

Dofir, Har President, hei dés Proposition de loi.
7754 - Proposition de loi portant modification de

1. la loi du 19 décembre 2020 ayant pour objet la
mise en place d’une contribution temporaire de I'Etat
aux colts non couverts de certaines entreprises et

2. la loi du 24 juillet 2020 visant & mettre en place
un fonds de relance et de solidarité et un régime
d‘aides en faveur de certaines entreprises et portant
modification de : 1°la loi modifiée du 4 décembre

1967 concernant I'impot sur le revenu ; 2° la loi mo-
difiée du 20 décembre 2019 concernant le budget
des recettes et des dépenses de I'Etat pour l'exer-
cice 2020, 3° la loi du 3 avril 2020 relative a la mise
en place d'un régime daides en faveur des entre-
prises en difficulté financiére temporaire et modi-
fiant la loi modifiée du 19 décembre 2014 relative
1) aux mesures sociales au bénéfice des artistes
professionnels indépendants et des intermittents du
spectacle 2) a la promotion de la création artistique

Villmools merci.
B Mme Martine Hansen (CSV).- Trés bien!

B M. Fernand Etgen, Président.- Merci villmools,
Hér Spautz.

7.7621 - Projet de loi modifiant la loi mo-
difiée du 27 juin 2016 concernant le sou-
tien au développement durable des zones
rurales

Mir kommen elo zum Projet de loi 7621 iwwert
d’Ennerstétzung vun der Nohaltegkeet an de lind-
leche Gebidder. D'Riedeziit ass nom Modell 1 fest-
geluecht. Et hu sech schonn ageschriwwen: d'Ma-
damm Martine Hansen, den Har Gusty Graas, den
Har Frangois Benoy, den Har Jeff Engelen, den Har
David Wagner, den Har Marc Goergen an d'Ma-
damm Octavie Modert. An d'Wuert huet elo d’'Rap-
portrice vun désem Projet de loi, déi honorabel Ma-
damm Tess Burton.

Rapport de la Commission de I'Agriculture, de la
Viticulture et du Développement rural

B Mme Tess Burton (LSAP), rapportrice.- Merci, Har
President. Ech hunn déi grouss Eier, lech dierfen de
Rapport iwwert de 7621, deen den 22. Juni 2020
deposéiert ginn ass, haut hei ze maachen. Et geet
hei ém d'Verldangerung vum besteeénden Agrarge-
setz.

Wéi Der all wésst, ass déi gemeinsam Agrarpolitik
ee vun deene bedeitendsten an am stderksten har-
moniséierte Politikberdicher an der EU. Méi wéi een
Dréttel vum Gesamtbudget vun der EU gétt fir
d’'Landwirtschaft ausginn. Déi eenzel Memberstaa-
ten hu mat déser gemeinsamer Agrarpolitik e
strikte Kader, dee bestémmt, wat e Land a wat fir
enger Héicht ka subventionéieren.

Deen entspriechende Finanzéierungsprogramm
leeft zénter 1993 jeeweils iwwer siwe Joer. Op Ba-
sis vun deem Programm gétt zu Létzebuerg fir déi
selwecht Period en Agrargesetz ausgeschafft. All
nei Period bréngt Reforme mat sech, fir den Ent-
wécklungen an der Landwirtschaft Rechnung ze
droen. Déi lescht Period ass um Enn vum leschte
Joer ausgelaf, ouni dass um EU-Niveau en neie Fi-
nanzéierungsprogramm fir d'Joren 2021 bis 2027
feststeet.

D’EU-Kommissioun huet zwar Propose fir déi nei Fi-
nanzéierungsperiod gemaach, mee et kann een en-
tre-temps dovunner ausgoen, dass et nach zwee
Joer dauert, bis déi nei Reegelungen a Kraaft sinn.
Well fréi ofzegesi war, dass et zu engem Retard géif
kommen, gouf e Reglement ausgeschafft, fir dés
Iwwergangsperiod bis zum Akraafttriede vun dar
neier PAC fir 2021 bis 2027 ze iwwerbrécken.

D’Zil vun deem Reglement ass et, de Memberstaate
genuch Zéit ze ginn, fir hir national Strategie ausze-
schaffen, déi um Siwejoresprogramm vun der EU
baséiert. Et ass jo net esou, dass vun dér leschter
Period zur nachster d’'Mesuren einfach némme ver-
langert ginn, et muss eng Strategie ausgeschafft
ginn, déi der Reform vun der PAC Rechnung dréit,
déi dés Kéier énner anerem énnert dem Zeeche
vum Green Deal steet.

Har President, de Projet de loi, iwwert dee mer haut
ofstémmen, verldngert an déser Transitiounsphas
d'Mesuren aus dem aktuellen Agrargesetz, fir eng
Kontinuitéit ze garantéieren, warend d'Strategie fir
dat neit Agrargesetz ausgeschafft gétt. Derzou
muss ee soen, dass d'Agrargesetz vum 27. Juni
2016 net an der Zait limitéiert ass an och iwwert
d’Enn vum leschte Joer eraus a Kraaft bleift.

Et gétt also um legale Plang kee Vide juridique.
Nach ass et esou, dass dést Gesetz Plaffonge fir
verschidden Typpe vun Investitiounsbaihéllefe vir-
gesiit. Eischtens goufen d&s Investitiounsbaihél-
lefe fir eng Period vu siwe Joer bestémmt an zwee-
tens hunn dés Heéllefen eng Echeance, déi den 31.
Dezember ausgelaf ass. Et gétt elo Beneficiairen,
déi dés Plaffongen erreecht hunn. Anerer, déi dat
nach net voll ausgeschépft hunn, kénnen déi ver-
bleiwend Montanten net op 2021 iwwerdroen.

Har President, iwwert de Projet de loi 7621 wélle
mer d’'Uwendbarkeet vum Agrargesetz deemno ver-
langeren. Glaichzaiteg ginn d’'Plaffonge vun den In-
vestitiounshéihéllefen adaptéiert, woubdi d'Préis-
deierecht mat berécksiichtegt gétt.

De Projet de loi gesiit nach e puer aner Annerun-
gen am Agrargesetz vir. Esou gétt d’'Léscht vun de
Gidder, déi eligibel si fir eng Béihéllef, ergdnzt. Et
gétt eng nei Hellef agefouert fir d’Installatioun vun
Tranke fir d'Véi, dat dann net méi an eng Baach
oder aner fléissend Gewasser drénke geet.





